
  యు ద్ధ కాం డ ము






శూలము వమ్మైన - చోఁ జూచి మలయ 

శైల శృంగంబు రా - క్షసనాయకుండు 

పెకలించి యది బిర - బిరఁద్రిప్పి వ్రేయ 

సకలరాక్షసులు మ - ఝ్ఝాయంచు మెచ్చ 

నాశిఖరంబు భ - యంకరం బగుచుఁ 

గీశులు వెఱవ సు - గ్రీవుని యురముఁ 

దాఁకిన వాఁత ర - క్త  ముఁ గ్రక్కికొనుచు 

సోఁకోర్వఁ జాలక - సురిగి వ్రాలుటయుఁ  6440

గొండంతగెలుపుతోఁ - గుంభకర్ణుండు 

కొండకై వడి నున్న - కోతుల దొరను


-: మూర్ఛమునిఁగియున్న సుగ్రీవుని కుంభకర్లుఁడు లంకకుఁ గొనిపోవుట :-


చేరి భుజాంతర - సీమ నమర్చి 

వారిదంబుఁ దెమల్చు - వాయువురీతి 

నెత్తుక తాలంక - కేఁగి "తోబుట్టు 

చిత్తంబునకుఁ బ్రీతి - సేసెద నితఁడు 

తగిలిన యప్పుడే - దశరథాత్మజులు 

తెగిరి కోఁతులమాట - తీఱె నమ్మునుపె” 

అని యమరులు చింత - నంద మిన్నంది 

చన గనుఁగొని ప్రభం - జన కుమారకుఁడు 6450

మోసమువచ్చె రా - ముని కార్యమునకు 

నాసఁ దీఱెను జన - కాత్మజ కింక 

ప్రాణంబు లేని క - బంధంబు రీతి 

త్రాణ వాసెను కపీం - ద్రస్తోమమెల్ల

